
შესვენების შემდეგ
სხდომას თავმჯდომარეობს პარლამენტის თავმჯდომარე დ.უსუფაშვილი

[bookmark: _GoBack]თავმჯდომარე.     თუ შესაძლებელია, ბატონ თედო ჯაფარიძეს რომ ვთხოვოთ „მეგობრობის ჯგუფების შესახებ“ დადგენილების პროექტი გააცნოს პარლამენტს და შემდეგ გადავალთ სხვა საკითხებზე. ბატონო თედო, ვინაიდან ეს გრძელი დოკუმენტია და დარიგებულია, სრულად წაკითხვა არ არის აუცილებელი. გაგვაცანით ძირითადი დებულებები, რას ვქმნით და რატომ ვქმნით.
თ.ჯაფარიძე.  ბატონო თავმჯდომარევ, ჩვენ საკამოდ დიდი ხანი განვიხილავდით ამ დოკუმენტს, საკამოდ დიდი ინტერესი გამოიწვია ჩვენი კოლეგების და საბოლოოდ გუშინ შედგა ეს შეთანხმება და შეიძლება ითქვას, რომ ეს მეგობრობის ჯგუფები შეიძლება უკვე ავამუშაოთ. შეთანხმება კოლეგებს შორის მიღწეულია, დაბალანსებულია ყველა ის ჯგუფი, ზოგიერთ ქვეყანაში საკმაოდ დიდი  რაოდენობა მსურველების და მეგობრობის, ზოგიერთი უფრო მცირეა, მაგრამ პრინციპში დოკუმენტი მზად არის და შეიძლება უკვე ავამოქმედოთ.
თავმჯდომარე. კი, ბატონო. პარლამენტის წევრებს მივმართავ, ყურადღებით, იხილება პარლამენტის დადგენილების პროექტი, „საქართველოს პარლამენტის მეგობრობის ჯგუფების შესახებ“ მსოფლიოს სხვადასხვა ქვეყნების პარლამენტებთან ურთიერთობისთვის. ამ თემაზე რამოდენი კვირის, თვის არა, განმავლობაში მიდიოდა ფრაქციებს შორის კონსულტაციები. ყველა საკითხი ჯგუფის ხელმძღვანელების თაობაზე, წევრების თაობაზე, შეთანხმებულია, ამიტომ, თუ არის კითხვები მომხსენებელთან? არ არის. გმადლობთ, ბატონო თედო. გამოსვლის სურვილი თუ აქვთ კომიტეტებს, პარლამენტის წევრებს, ფრაქციებს? არ არის. დადგენილების პროექტი I მოსმენით განხილულია.
	 

